
Аннотация 

Ушбу мақолада замонавий физика уқитувчисини услубий тайѐргарлиги 

ривожлантириш, бу борадаги муаммолар ва уларни бартараф этиш йуллари ҳақида 

суз юритилади. 

Калит сўз 

билим, малака, услуб, метод, шакл, педагогик технология, ахборот 

технологияси. муаммоли уқитиш, модулли ўқув машғулоти, лойҳалаш, компьютер, 

электрон восита, Интернет, электрон қулланма, лаборатория иши 

 

Республикамизнинг ҳар томонлама тараққий этиши таълимнинг 

ривожланишига ва мазмунан такомиллашиб боришига боғлик. Бугунги 

кунда таълим сифат самарадорлигини ошириш энг долзарб масалалардан 

бири бўлиб хисобланмоқда. 

Бугунги кунда Олий таълим муассасаларида таълим сифатини 

оширишга, республикада амалга оширилаѐтган ислохотлар. ижтимоий ва 

иктисодий соҳалардаги янгиланишларда ушбу муассасаларнинг фаол 

иштирокини таъминлашга тўсик бўлаѐтган бир қатор муаммолар сақланиб 

қолинаѐтганлигига алоҳида урғу берилган. 

Кейинги йилларда услубий жихатдан кучли физика фани 

ўқитувчиларни тайѐрлаш. уларга бўлган эҳтиѐжларни таҳлил қилиш ва 

умумлаштириш ҳамда касбий мослашувчанлигини таъминлашни давр тақозо 

этмоқда. Бу замонавий ўқитиш технологиялари асосида физика фани 

ўқитувчисини услубий тайѐргарлигини ривожлантириш, уларни амалиѐтга 

жорий этиш орқали бу жараѐнда мавжуд муаммоларни олдиндан кўриш ва 

уларни ҳал этишни кўзда тутади. 

Бугунги кунда физика ўқитувчисини услубий тайѐргарлигини 

ривожлантиришда ўз ечимини кутаѐтган бир қатор муаммолар мавжуд, улар: 

- физика фани ўқитувчиларининг педагогик технологиялардан 

хабардорлиги тула қондирилмаѐтганлиги; 

- ўқитувчиларнинг услубий тайѐргарлиги, ўқитишнинг мазмун, 

мохияти, шакл, метод, воситаларини билишда талаб этиладиган билим ва 

малакаларнинг етишмаслиги; 

- физика фани ўқув дастури ва режасидаги мавзуларни 

интеграциялашнинг талаб даражасида эмаслиги ва бошқалар. 

Шундай экан, замонавий ўқитиш технологиялари шароитида физика 

фани ўқитувчисининг услубий тайѐргарлигини ривожлантириш асосий 

вазифалардан бирига айланмоғи даркор. Чунки. мазкур муаммоларни хал 

қилиш ўқитувчиларга, уларнинг услубий тайѐргарлигига, касбий 

фаолиятини самарали ташкил этишига боғлик. Шунинг учун ўқитувчининг 

услубий тайѐргарлигини ривожлантириш жараѐнини лойиҳалаш ва уни 

амалга оширишга етарли эътибор бериш керак, жумладан: 

- ўқитувчининг услубий тайѐргарлигини ривожлантиришга амалий 

жихатдан ѐндашиш; 

- ўқитиш технологиялари, методлари, шаклларини ва улардан ўз ўрнида 

фойдаланиш масалаларига физика фани ўқитувчилари томонидан 

эътиборни кучайтириш; 

- ўқитувчининг услубий тайѐргарлигини шакллантириш структурасини 

такомиллаштириш; 

- мазкур тайѐргарликни ривожлантиришни фаоллаштириш учун 

уларни рағбатлантириш йулларини ишлаб чиқиш; 

- физика фани ўқитувчиларини кўпрок зфмонавий илмий-тадкикот 

ишларига йуналтириш; 

- ўқитувчининг самарали услубий тайѐргарлигини ривожлантириш 

методикасини ишлаб чиқиш ва амалиѐтга татбиқ қилиш. 

Демак, физика фани ўқитувчисини замонавий ўқитиш технологиялари 

асосида услубий тайѐргарлигини ривожлантириш бугунги кунда долзарб 

муаммолардан бири хисобланади. Бунда замонавий ўқитиш технологиялари 

мухим хисобланади. Республикамиз таълим амалиѐтига ушбу жумладан, 

лойихалаш, муаммоли, модулли, эвристик каби технологияларнинг кириб 

келишини ва улардан кенг фойдаланиш заруратини куйидагича изоҳлаш 

мумкин: 

- таълим соҳасида 2016-2018 йиллар мобайнида Президентимиз 

томонидан чикарилган фармон, қарор ва фармойишлар, уларга мос ҳолда 

мақсадга мувофик ислоҳотларнинг амалга оширилаѐтганлиги; 

- хориж тажрибаларини ўрганишга мотивациянинг кучайганлиги; 

- таълим соҳасидаги халқаро ҳамкорликнинг кучайиши; 

- ўқитишга ноанъанавий ѐндашиш кераклиги ва бошқалар. 

Амалга оширилаѐтган ислоҳотлар таълим сифати ва самарадорлигини 

тубдан ўзгартириш, такомиллаштиришни тақозо этмокда. Бу хозирда асосий 

вазифалардан бири бўлиб. замонавий ўқитиш технологиялари асосида 

физика фани ўқитучисининг услубий тайѐргарлигини ривожлантиришни 

ташкил этиш. унинг йўлларини аниқлаш, янги шароитларга 

мувофиқлаштириш ва амалиѐтга жорий этиш вазифаларини белгилайди. 

Физика ўқитиш методикаси фанининг асосий вазифалари сифатида 

унинг максадларини асослаш, тарбиявий аҳамиятини кўрсатиб бериш; 

мазмуни ва тузилишини аниқлаш ҳамда уни такомиллаштириб бориш; унга 

мос назариясини ўзлаштиришнинг мухим қонуниятларини ўрганиш, физика 

фани ўқитувчиларини малакали қилиб тайѐрлаш, ўқитишнинг самарали 

шакл, метод, воситаларини ишлаб чиқиш ҳамда амалиѐтга татбиқ этишларни 

кўрсатиш мумкин. 

Мазкур фаннинг мақсадларини қуйидагича ифодалаш мумкин: асосий 

тушунчалари, қонунлари ва назариялари билан физика фани ўқитувчиси 

онгида бизни қамраб олган оламнинг табиий-илмий манзарасини 

шакллантириш, илмий-амалий текшириш методларининг асосларини 

эгаллаш; амалий кўникма ва малакаларни шакллантириш, ижтимоий 

фойдали мехнатга тайѐрлаш. Бу фаннинг мазмуни, хажми, тузилиши 

ўқитишнинг максадларидан келиб чиккан ҳолда аниқланади. Илмийлик 

даражаси хозирги замон тараққиѐт даражасига мос келиши. хажми ва баѐн 

этилишининг чуқурлиги бўйича содда. тушунарли бўлиши керак. Мазкур 

фаннинг тадқиқот методлари мавжуд булиб, уларга олий таълим умумий 

масалаларининг таҳлили ва уларни ҳал этишда: 

- физика ўқитиш методикаси фанининг ўқув предмета сифатидаги 

ўрнини аниклаш: 

- илғор педагогик тажрибаларни ўрганиш ва умумлаштириш; 

- педагогик амалиѐт масалаларини қиѐсий тахлил қилиш; 

- бу фанни ўқитиш жараѐнининг таҳлили, дарсликларга, ўқитиш 

воситаларига, методик қўлланмаларга дидактик талабларни ишлаб чиқиш; 

- дастурларни, дарсликларни, қўлланмаларни. улар билимларини 

киѐсий таҳлил қилиш асосида мазкур фанни ривожланиш тенденциялари ва 

қонуниятларини аниқлаш; 

- инновацион механизмларни билиш, уларни тажрибада текшириш 

кабилар киради. 



International Journal of Education, Social Science & Humanities. 
Finland Academic Research Science Publishers     
ISSN: 2945-4492 (online) | (SJIF) = 7.502 Impact factor 

Volume-11| Issue-10| 2023 Published: |22-10-2023|    
  

922 Publishing centre of Finland 

Таълимни ривожлантириш механизмлари ўз ичига барча таълим 

муассасаларида ижодий мухит яратиш, талабаларда ташаббус ва 

янгиликларга қизиқиш уйғотиш; турли янги нарсаларни қабул қилиниши ва 

амал қилиши учун зарурий шарт-шароитларни ҳамда изланувчан таълим 

технологияларини яратиш. уларни амалиѐтга татбиқ этишни олади. 

Замонавий ўқитиш технологиялари асосида физика фани 

ўқитувчисининг услубий тайѐргарлигини ривожлантиришда аввало. 

кўзланган мақсадларга эришишда истиқбол мақсад ва имкониятларни 

ўқитувчилар манфаати билан уйғунлаштириш, бу фаолиятни замонавий 

ўзгаришларга мослаштириб бориш. таълим технологияларини жорий 

этишни назарга олувчи стратегик дастурларни ўқитиш жараѐнига жорий 

қилиш лозим. Бу ўз навбатида мақсадларга эришишда. ривожланишга таъсир 

этувчи омилларни олдиндан таҳлил қилиш ва умумлаштириш, юксак ғоялар 

ва уларни амалга ошириш йўналишида зарурий билим, кўникма ва 

малакаларни талаб қилади. Таълим тизимини ривожлантириш йўналишида 

амалга оширилаѐтган ислоҳотлар барча ўқитиш жараѐнини илмий асосда 

ташкил эташ ва замонавий ўқитиш технологиялари асосида физика фани 

ўқиту вчисининг услубий тайѐргарлигини ривожлантиришда сўнгги фан-

техника ютуқларига асосланган самарали методлардан фойдаланишни, бу 

йуналишда билим ва касбий малакаларни талаб килади. 

Бир қатор олимларнинг илмий ишларида таълим соҳасини 

ривожлантириш йўналишида, шунингдек. уларни замонавий ўқитиш 

технологиялари асосида услубий тайѐргарлигини ривожлантиришда бугунги 

кунда ҳам мухим аҳамиятга сазовор бўлган тажрибалар, илмий ғоялар ўз 

ифодасини топган бўлиб, улардан ижодий фойдаланиш замонавий физика 

фани ўқитувчисини тайѐрлашда ўзига хос аҳамият касб этади. 

Замонавий ўқитиш технологиялари асосида физика фани 

ўқитувчисининг услубий тайѐргарлигини ривожлантиришнинг ўзиѐқ бир 

қанча вазифаларнинг бажарилишини, яъни уларга зарурий шароитларни 

яратиш, назорат қилиш, таҳлил қилиш, умумлаштириш ва баҳолаш. 

шунингдек, мазкур жараѐнни амалга ошириш учун моддий-техника 

базасини яратиш ва мустаҳкамлаб бориш, янги педагогик ва ахборот 

технологиялари билан қуроллантириш, малакали педагоглар билан таъмин 

лаш каби қатор вазифаларни ҳам амалга оширишни назарда тутади. 

Шундай экан, улар нафақат педагогик тажрибага эга бҳлиши, балки 

замонавий ўқитиш технологиялари максад ва вазифалари, шакллари, 

методлари, воситалари ва улардан фойдаланиш йўлларини ҳам мукаммал 

билишлари керак. Бошқача айтганда, мазкур технологиялар бу фаолият 

турини ташкил этишни, уларнинг имкониятларидан туғри фойдаланишни. 

назорат қилишни билдиради. Бу технологиялар энг аввало билимни 

ўзлаштириш, унга қизиқтириш, ўзига ишониш туйғуларини 

ривожлантириш, кўникма ва малакаларни мустаҳкамлашга кўмаклашиш. 

янгиликка, ташаббускорликка, тадбиркорликка ва ижодкорликка чорлашга 

қаратилган. 

Шундай қилиб, замонавий ўқитиш технологиялари асосида физика 

фани ўқитувчисининг услубий тайѐргарлигини ривожлантириш 

муаммолари ва вазифаларин ўрганиш уларни таҳлил қилиш ва 

умумлаштириш. шунингдек муаммоларни бартараф этиш ҳамда 

вазифаларни бажариш асосида аввалдан машғулот мавзуларини 

лойиҳалаштириб олиш мумкин. Бу замонавий физика фани ўқитувчисининг 

услубий тайѐргарлигини ривожлантириш ва такомиллаштиришда мухим 

омил бўлиб хизмат килади. 

